ՀԻՄՆԱՎՈՐՈՒՄ
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


Իրավական ակտի ընդունման անհրաժեշտությունը
Իրավական ակտի ընդունումը պայմանավորված է Մ-3, Թուրքիայի Հանրապետության սահման-Մարգարա-Վանաձոր–Տաշիր Վրաստանի  սահման միջպետական նշանակության ավտոմոբիլային ճանապարհի կմ 137+100 հատվածում գտնվող Պուշկինի և Մ- 7, /Մ-3/- Սպիտակ- Գյումրի- Թուրքիայի Հանրապետության սահման միջպետական նշանակության ավտոմոբիլային ճանապարհի  կմ 4+500 հատվածում գտնվող Նալբանդի թունելների պահպանման աշխատանքների անընդհատության և դրանցով ճանապարհային երթևեկության անվտանգության ապահովման անհրաժեշտությամբ:

Կարգավորման հարաբերությունների ներկա վիճակը և առկա խնդիրները 
2021 թվականի դեկտեմբերի 31-ին ավարտվել են ՀՀ ընդհանուր օգտագործման ավտոմոբիլային ճանապարհների վրա գտնվող, առանձին պահպանման հանձնվող թունելների, այդ թվում նաև Նալբանդի և Պուշկինի թունելների պահպանման աշխատաքների կատարման գնման պայմանագրերի գործողություն ժամկետները։
Թունելների պահպանման աշխատանքների անընդհատության և դրանցով ճանապարհային երթևեկության անվտանգության ապահովման նպատակով ղեկավարվելով «Գնումների մասին» օրենքի 15-րդ հոդվածի 6-րդ մասի պահանջներով 24.11.2021թ. հայտարարվել է հրատապ բաց մրցույթ (գնման գործընթացի ծածկագիր`  ՃԴ-ՀԲՄԱՇՁԲ-2022/3Ս, Չափաբաժին 3):
Նալբանդի  և Պուշկինի թունելների պահպանման աշխատանքների մասով հաղթող է ճանաչվել «Երեք բռունցք» ՍՊԸ-ն, որի հետ 09․02․2022թ․ կնքնվել է թիվ ՃԴ-ՀԲՄԱՇՁՆ-2022/3Ս-1 գնման պայմանագիրը։ Նախարարությունը 23․02․2022 թ․ ընկերությանը ծանուցել է համաձայնագիր կնքելու մասին, հայտնելով, որ ծանուցումը ստանալուց հետո 15-օրյա ժամկետում անհրաժեշտ է ներկայացնել որակավորման և պայմանագրի ապահովումները, նշելով, որ՝ հակառակ դեպքում գնումների մասին ՀՀ օրենսդրության համաձայն՝ պայմանագիրը ենթակա է միակողմանի լուծման։ Սակայն սահմանված ժամկետում ընկերության կողմից որակավորման և պայմանագրի ապահովումները չեն ներկայացվել, ինչով պայմանաորված պայմանագիրը միակողմանի լուծվել է (ծանուցումը հապարակվել է 08․04․2022թ․)։ 
Արդյունքում՝ ներկայումս Նալբանդի և Պուշկինի թունելների պահպանությունը չի իրականացվում, ինչը հղի է ծանր հետևանքներով և կարող է խնդիրներ առաջացնել թունելի օդափոխության, լուսավորության, ջրահեռացման, ինչպես նաև թունելների բնականոն կենսագործունեությունն ապահովող այլ տարրերի հետ։ Նշված խնդիրները հնարավոր է կանխել միայն համապատասխան կազմակերպությունների կողմից  թունելների պահպանման աշխատանքների իրականացումն ապահովելու պարագայում։ 
 Բացի այդ՝ Նալբանդի և Պուշկինի թունելները հանդիսանում են վերոնշված միջպետական նշանակության ճանապարհների հատվածների ռազմավարական, կարևոր նշանակության ունեցող օբյեկտներ, ուստի թունելների պահպաման դադարեցմամբ կխաթարվի միջպետական նշանակության ճանապարհների անվտանգ երթևեկությունը՝ ստեղծելով վթարավտանգ իրավիճակներ, առաջացնելով տնտեսեկան, սոցիալական բացասական հետևանքներ։
[bookmark: _GoBack]Նշված բացասական հետևանքները կանխելու նպատակով նախագծով առաջարկվում է անհետաձգելի համարել Նալբանդի և Պուշկինի թունելների պահպանման աշխատանքները և թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ մինչև յուրաքանչյուչ թունելի պահպանման աշխատանքների կատարման մասով մրցույթի արդյունքում հաղթող ճանաչված մասնակցի հետ համապատասխան պայմանագրի կնքումը, նշված աշխատանքները ձեռք բերվել մեկ անձից գնման ընթացակարգով՝ նկատի ունենալով, որ վերը նկարագրված իրավիճակը հնարավոր չէր կանխատեսել, իսկ գնման այլ ձևերի կիրառումը սեղմ ժամկետներում հնարավոր չէ իրականացնել, որպիսի պայմաններում նշված թունելների վիճակը կվատթարանա՝ ստեղծելով վթարավտանգ իրավիճակներ, առաջացնելով տնտեսեկան, սոցիալական բացասական հետևանքներ ։ 
Միաժամանակ նշենք, որ թունելների պահպանման աշխատանքներին ներկայացվող պահանջները սահմանված են ՀՀ տրանսպորտի և կապի նախարարի 07․12․2010թ․ թիվ 710-Ն հրամանով, որի համաջայն թունելի պահպանման աշխատանքներն իրականացնող ընկերությունների նկատմամբ առաջադրված են պահանջներ, մասնաորապես՝ ընկերությունը պետք է ունենա նշված հրամանով պահանջվող մեքենա-սարքավորումները, համապատասխան մասնագիտական փորձ և մասնագետներ։ Բացի այդ, պահպանման աշխատաքներն անհապաղ վերսկսելու անհրաժեշտությամբ պայմանավորված՝ անհրաժեշտ է, որպեսզի առնվազն աշխատանքներն իրականացվող ընկերության տեխնիկան արդեն իսկ գտնվի տարածքում, որպեսզի շուրջօրյա ռեժիմով ապահովվի թունելների պահպանությունը։  
Նշված չափանիշներից ելնելով՝
 1․Պուշկինի թունելի պահպանման աշխատանքների իրականացման համար մեկ անձից գնման ընթացակարգով պայմանագիր կնքելու առաջարկ է ներկայացվել 2016-ից մինչև 2021թ․ դեկտեմբեր ամիսը Պուշկինի թունելի պահպանման աշխատանքներն իրականացնող «ՎԱՌՄԱՇ» սահմանափակ պատասխանատվությամբ ընկերությունը, որը ներկայացրել է  առավելագույնը  40․680․000 ՀՀ դրամ արժողությամբ թունելի պահպանման աշխատանքների իրականացման գնառաջարկ (գնառաջարկը կցվում է, ներկայացված գինը մեկ տարվա պահպանման առավելագույն  արժեքն է)։
2․ հաշվի առնելով, որ  2016-ից մինչև 2021թ․ դեկտեմբեր ամիսը Նալբանդի թունելի պահպանման  աշխատանքներն իրականացրել է «Երևք բռունցք» ՍՊԸ-ն, որի հետ 09․02․2022թ․  կնքված թիվ ՃԴ-ՀԲՄԱՇՁՆ-2022/3Ս-1 գնման պայմանագիրը միակողմանի լուծվել է, ուստի պայմանագիր կնքելու առաջարկ ներկայացվել է երեք շինարարական կազմակերխություններին։ Ցածր գին ներկայացրել է «Ճանապարհ» ՓԲԸ-ի կողմից՝ առավելագույնը 29 000 000 ՀՀ դրամ։   Ընդ որում, «Ճանապարհ» ՓԲԸ-ն հանդիսանում ՀՀ Լոռու մարզի Սպիտակի տարածաշրջանի միջպետական և հանրապետական նշանակության ավտոմոբիլային ճանապարհները սպասարկող կազմակերպությունը, ինչը հնարավորություն կտա օպերատիվ կերպով մոբիլիզացվել Նալբանդի թունելի պահպանման աշխատանքներն (գնառաջարկները կնվում են, ներկայացված գինը մեկ տարվա պահպանման առավելագույն արժեքն է)։
  Այսպիսով, հիմք ընդունելով վերոգրյալը՝ նախագծով առաջարկվում է անհետաձգելի համարել Նալդանդի և Պուշկինի  թունելների պահպանման աշխատանքների գնումը և թույլատրել ՀՀ տարածքային կառավարման և ենթակառուցվածքների նախարարությանը՝ 
1․ Պուշկինի թունելի պահպանման  աշխատանքները ձեռք բերել «ՎԱՌՄԱՇ» ՍՊԸ-ից՝ առավելագույնը  40․680․000 ՀՀ դրամ  ընդհանուր արժողությամբ:
3․ Նալբանդի թունելի պահպանման  աշխատանքները ձեռք բերել «Ճանապարհ» ՓԲԸ-ից ՝ առավելագույնը  29 000 000 ՀՀ դրամ  ընդհանուր արժողությամբ:




Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
Աշխատանքները իրականացվելու են ՀՀ 2022 թվականի պետական բյուջեի  «1049․ Ճանապարհային ցանցի բարելավում» ծրագրի «11001․ Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «2. Արհեստական կառույցների պահպանում և շահագործում» աշխատանքների համար հատկացված ֆինանսական միջոցների շրջանակներում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

[bookmark: _Hlk82712988]        Որոշման նախագծի բխում է ՀՀ կառավարության Հայաստանի վերափոխման ռազմավարություն 2050 փաստաթղթի «2.4 Բնածին, տեխնածին և մարդածին աղետներին դիմակայելու բարձր պատրաստվածություն» թիրախային արդյունքների, «2.4.3 Համայնքների, ենթակառուցվածքների և շենք-շինությունների անվտանգության և բնակչության դիմակայունության մակարդակ (ըստ մասնագիտական գնահատականի)» ցուցանիշներից, ինչպես նաև ՀՀ կառավարության 2021-2026թթ. ծրագրի «3.2 Ճանապարհաշինություն»  վերնագրի 2-րդ պարբերության 8-րդ մասով նախատեսված «ճանապարհային ցանցի կառավարման կայուն ինստիտուցիոնալ համակարգի ձևավորում՝ ճանապարհների պահպանման և կառավարման արդիականացված համակարգի ձևավորման, ճանապարհների սպասարկման տեխնիկական պահանջների բարձրացման, ճանապարհների շահագործման երկարակեցության բարձրացման և կապիտալ ծախսերի արդյունավետության ապահովման ճանապարհով» բարեփոխման ուղղության կատարման պայմաններից։

Ակնկալվող արդյունք
Պուշկի և Նալդանդի թունելների պահպանման աշխատանքները մեկ անձից գնման ընթացակարգով ձեռքբերելու արդյունքում կապահովվի թունելներով իրականացվող երթևեկության անվտանգությունը, ինչպես նաև Մ-3 Թուրքիայի Հանրապետության սահման- Մարգարա - Վանաձոր – Տաշիր Վրաստանի  սահման միջպետական նշանակության և Մ- 7 /Մ-3/- Սպիտակ- Գյումրի- Թուրքիայի Հանրապետության սահման միջպետական նշանակության ավտոճանապարհի անխափան երթևեկությունը և անընդատությունը։

